
Pou Piblikasyon Imedya: 03/03/2025 GOUVENE KATHY HOCHUL

GOUVENE HOCHUL DEZIYEN MAS KOM MWA KONSYANTIZASYON SOU JWET
AZA PWOBLEMATIK

Yo pral limen katoz moniman istorik Eta Nouyok an jon 3 mas la an rekonesans
ak Jwet Aza Pwoblematik la

Gouvene te pibliye yon pwoklamasyon ki mete aksan sou mezi kolaborasyon pou
anpeche jwet aza pwoblematik epi ankouraje Nouyoke yo jwe yon fason
responsab

Lyen pou we pwoklamasyon an disponib isit la a

Gouvene Kathy Hochul jodi a te pibliye yon pwoklamasyon ki deziyen 25 mas Avril kom
Mwa Konsyantizasyon sou Jwét Aza Pwoblematik (Problem Gambling Awareness
Month) nan Eta Nouyok. Pwoklamasyon Gouvéne a te esplike efo kolaborasyon pati
konséne yo pou bay resous ak konsyantize sou adiksyon ki souvan pa detekte. An
rekonesans ak mwa Mas kom mwa konsyantizasyon jwet aza pwoblematik la, yo pral
limen 14 moniman istorik atrave eta a an jon 3 mas.

"Jweét aza pwoblematik kapab afekte nenpot Nouyoke kelkeswa orijin yo", Gouveneé
Hochul te deklare. "Se poutet sa n ap ogmante konsyantizasyon ak asire w ke tout
moun ki gen enteré yo ap travay ansanm pou asire ke pesonn pa konbat adiksyon sa a
poukont Ii."

Mwa Konsyantizasyon Jwet Aza Pwoblematik Nasyonal la te kreye pa Konsey
Nasyonal sou Jwet Aza Pwoblematik la. Tém ane sa a, "Chéche Konpreyansyon"
(Seeking Understanding), konsantre sou ogmante konsyantizasyon sou jwet aza
pwoblematik kom yon pwoblém sante mantal ki grav men ke yo souvan mal konprann.
Lé nou ankouraje yon konpreyansyon pwofon sou pwoblém nan, nou ka ankouraje
senpati, diminye barye nan tretman, epi bay sipo bay moun ki afekte yo nan domaj ki
gen rapo ak jwet aza."

Komisée Biwo Seévis ak Sipo pou Adiksyon (Office of Addiction Services and
Supports, OASAS) Eta Nouyok la, Dokté Chinazo Cunningham, te deklare, "Le
Gouvené Hochul pwoklame Mas kom Mwa Konsyantizasyon sou Jwét Aza
Pwoblematik, li mete aksan sou bezwen pou plis konpreyansyon ak sipo pou moun Ki

afekte yo nan defi ki gen rapo ak jwet aza. Estigma souvan anpeche moun chéche éd,
epi nan OASAS, nou pran angajman pou nhou ankouraje senpati ak konsyantizasyon
piblik sou domaj jwét aza — ki gen ladan nouvo kanpay nou an 'Pran yon Poz' (Take a
Pause) la ki fét pou kraze barye ki anpeche Nouyoké yo jwenn akse ak swen yo
bezwen."

Direkte Egzekitif Komisyon Jweét la, Robert Williams, te deklare, "Mwa
Konsyantizasyon sou Jwet Aza Pwoblematik la se yon moman apwopriye pou pwopaje
konsyantizasyon ak edike moun sou siy avetisman jwét aza pwoblematik yo. Lé
Gouvene Hochul mete aksan sou pwoblém nan, li mete aksan sou angajman kontinyel li
pou mete ann aplikasyon politik jwet responsab ki asire zouti ak resous pou moun Ki
bezwen ed yo disponib fasilman."”

Jim Maney, Direkte Egzekitif Konsey sou Jwet Aza Pwoblematik New York la, te
deklare, "Nou fye pou nou rantre rejwenn Komisyon Jwet Aza ak OASAS pou rekonet
Mwa Konsyantizasyon sou Jwet Aza Pwoblematik la, epi nou rekonesan anve Gouvene
Hochul paske li te pote atansyon ki nesese anpil sou yon pwoblem ki afekte anpil
Nouyoké. Nou kontinye travay avek patné RPP gouvénman nou yo ak koleg nou yo nan
endistri jwét aza Nouyok la pou bay espwa moun ki nan kriz yo."

Pwoklamasyon Gouvene Hochul la mete aksan sou travay Patenarya pou Jwe
Responsab (Responsible Play Partnership, RPP) Nouyok la, ki gen ladan Biwo Sevis ak
Sipo kont Adiksyon (Office of Addiction Services and Supports, OASAS) Eta Nouyok la,
Komisyon Jwet Aza Eta Nouyok la, ak Konsey pou Jwet Aza Pwoblematik Nouyok la.
RPP a kontinye asire Nouyoke yo okouran de pwoblém jwét aza ak sevis prevansyon,
tretman ak rekiperasyon ki disponib atrave eta a.

Kanpay PSA "Pran yon Poz" OASAS la mete aksan sou etap Nouyoke yo ka pran pou
konprann risk yo epi asire jwet aza responsab, ansanm ak kote moun ka jwenn éd pou
tet yo oswa pou yon pwoch yo ki afekte oswa ki riske devlope yon pwoblem jwet aza.

Yo envite endividi yo tou pou konplete yon sondaj, kote yo ka detémine si jwét aza yo
soulve enkyetid epi yo ka jwenn sipo ak resous adisyonél.

Anplis kanpay PSA yo, RPP te kreye nouvo materyel fomasyon pou anplwaye lotri
videyo yo ak anplwaye kazino komesyal yo sou fason pou rekonéet konpotman jweét aza
pwoblematik, kijan pou kominike avék yon moun ki montre konpotman sa yo, epi kijan
pou jwenn éd yo alé.

Eta Nouyok gen yon pwogram oto-eksklizyon volonte ki solid ki pémét moun eskli tet yo
nan nenpot opotinite jwet aza legal nan eta a. Pwogram nan te elaji denyéman pou bay
moun ki ekskli tét yo opsyon pou yon pwofesyonel HOPEline kontakte yo dirékteman
pou plis sipo.

Lokal sa yo ap patisipe nan ekleraj kowodone 3 mas la:

Potay Entenasyonal Ayewopo Albany (Albany International Airport Gateway)
Alfred E. Smith State Office Building

Empire State Plaza

Pon Flotan nan Fairport (Fairport Lift Bridge) sou Kanal Erie a

Pon Gouvene Mario M. Cuomo (Governor Mario M. Cuomo Bridge)

Pon Kosciuszko (Kosciuszko Bridge)

Moynihan Train Hall

MTA LIRR - East End Gateway nan Penn Station

Chit Nyagara (Niagara Falls)

One World Trade Center

Batiman Edikasyon Eta a (State Education Building)

Pak Ekspozisyon Eta — Potay Prensipal la ak Sant Ekspozisyon an

Pon "Franklin D. Roosevelt" nan Mid-Hudson (“Franklin D. Roosevelt” Mid-
Hudson Bridge)

H. Carl McCall SUNY Building

RPP a te fome pou rasanble tout moun ki gen enteré yo ansanm pou rezoud pwoblém
jwet aza, ki gen ladann konble vid ant operate etablisman jwet aza ak founise tretman
jwét aza pwoblematik yo. RPP travay pou asire ke tout antite jwet aza nan eta a
respekte tout rég ak regleman yo epi bay akseé ak ed pou moun ki bezwen li. RPP
kontinye kolabore pou avanse angajman kontinyel Nouyok pou anpeche ak trete
pwobléem jwet aza. Aprann plis nan playresponsiblyny.com.

Moun k ap cheche éd yo ka vizite NYProblemGamblingHelp.org oswa rele HOPEline
konfidansyéel Eta Nouyok la nan 1-877-8-HOPENY (1-877-846-7369) oswa voye téks
bay HOPENY nan 467369.

Hitt

Lot nouvel disponib sou sit www.governor.ny.gov
Eta Nouyok | Chanm Egzekitif | press.office@exec.ny.gov | 518.474.8418

Enskri pou w jwenn mizajou Biwo Gouvéné a: ny.gov/signup | Voye téks NEW YORK bay 81336

ANILE ENSKRIPSYON OU

